
SULIFFIMMIK MISILIINISSAP NASSUIARNERA
Nunanut Allanut Naalakkersuisoqarfik aamma Kalaallit Nunaata EU-mi, USA-mi Islandimullu Sinniisoqarfii

	Suliffimmik misiliinermut piffissaliussaq
	Ukiakkut: 1. august/1. september – 31. januar isumaqatigiissuteqarnikkulluunniit.
Upernaakkut: 1. februar – 31. juli isumaqatigiissuteqarnikkulluunniit.

Sapaatip akunneranut piffissaq suliffiusussaq akunnernik 37-40-nik sivisussuseqarpoq ilinniarnermut naleqqussarneqarsinnaasoq.

Ukiakkut suliffimmik misiliilluni aallartiffissat sumiiffimmiit sumiiffimmut assigiinngiiaarput. Sinniisoqarfinni ataasiakkaani ullut aallartiffissat sapaatip akunneranullu suliffiusussat allagarsiussami matumani kingulianiittut takukkit.

	Nunanut allanut tunngasut pillugit
	Nunanut Allanut tunngassutinut suliaqarfik Nuummi Naalakkersuisoqarfeqarpoq kiisalu Bruxellesimi, Washington, D.C.-mi Reykjavikkimi Beijingimilu sinniisoqarfeqarluni.
Nuummi Naalakkersuisoqarfimmi Sinniisoqarfiillu tamakkerlugit (Beijing minillugu) suliffimmik misiliisunik tigusisarput. 

	Suliffimmik misiliininni suliassaqarfiit suliassallu naammattoorsinnaa- satit
	Naalakkersuisut nunanut allanut tunngasutigut politikkikkut pingaartitai toqqammavigalugit Kalaallit Nunaata soqutigisaasa siuarsarneqarnissaat qulakkeerneqarnissaallu kiisalu Kalaallit Nunaata EU-mik, USA-mik, Canadamik Islandimillu suleqateqarnerata nukittorsarneqarnissaa naalakkersuisoqarfiup sulissutigai.

Naalakkersuisoqarfiup aamma Sinniisoqarfiit suliarisartagaat assigiinngillat suliffimmillu misiliisut taamaammat sumiiffii apeqqutaallutik assigiinngiiaartunik suliassaqarput.

Ulluinnarni suliassat tassaapput nalunaarutinik, allakkianik, imaqarnilianik, saaffiginnissutinut akissuteqarnerit, nalunaarusianiit, tusagassiuutiniit nittartakkaniit paasissutissanik assigiinngitsunik katersineq suliarinninnerlu il.il. 

Suliffimmik misiliisup Naalakkersuisoqarfiup Sinniisoqarfiillu inoqatinut attaveqaataat akisussaaffigissavai, tamassumunngalu atatillugu public diplomacy-mik ineriartortitseqataassalluni. Suliassat qulaani allassimasut inatsisilerinermut, politikkimut, aningaasaqarnermut allaffissornermullu tunngassuteqarsinnaapput, illillu tunuliaqutit aamma piginnaasatit tunngavigalugit ataqatigiissarneqassallutik.

Naggataagut, suliffimmik misiliininni siunertarineqarpoq suliffimmik misiliininnut tunngasumik allaaserinnissaguit allaaserisassannut attuumassuteqartumik suliassaqarfimmik ataatsimik arlalinnilluunniit suliaqartassasutit.

Suliffimmik misiliisutut Nunanut Allanut Naalakkersuisoqarfimmi imaluunniit Sinniisoqarfinni sulisumik ilinniagartuussutsikkut ilitsersuisoqartinneqassaatit. Ilitsersorti suliffimmi suliassannut suliffimmillu misiliininnut allaaserisassannut tunngasutigut ilitsersuussinissaminut piareersimajumaarpoq.

	
Suliffimmik misiliinermi piginnaasaqarfittut anguneqartussat
	Kalaallit Nunaata nunanut allanut tunngasutigut sulinerani suliffimmik misiliinermi avatangiisini politikkikkut aqunneqartuni sulissaatit aamma naalakkersuisoqarfiit akimorlugit sulineq kiisalu nunani tamalaani kattuffiit oqalliffiillu misilittagaqarfigilerlugit. Namminersorlutik Oqartussat Kalaallit Nunaatalu nunanut allanut politikkikkut attaveqaatai suliaalu ilisimasaqarfigilissavatit siunissami atorsinnaasannik. Uatsinni ukioq affaq suliffimmik misiliininni nunanut tamalaanut tunngasutigut suliaqartut avatangiiserinissaanut immikkuullarissumik periarfissinneqassaatit, tamannalu ilisimatuussutsikkut sulinissannullu misilittakkanik pitsaasunik tunniussaqassaaq.

Nammineerlutit tamanut saqqummiussassanngorlugit allakkialiornissannut, tunuliaqutitut pappiaqqanut il.il. piginnaasaqalissaatit. Politikkikkut, allaffissornikkut, aningaasaqarnikkut inatsisilerinikkullu sulianik suliaqarnermi ataqatigiissitsinissamik ilikkagaqassaatit.

	Suliffimmik misiliinerup siunertaa
	Matumani ilinniarnermut atatillugu suliffimmik misiliineq pineqarpoq. Suliffimmik misiliineq ilinniartup ilinniarneranut iluaqutaassaaq, imatullu aaqqissuunneqassalluni ilinniarfiup pineqartoq akuerippagu angusimasanik ilinniarnermut nuussinissaq (meritoverførsel) qulakkeerneqassalluni.

Suliffimmik misiliinnginnermi ilinniarfiit isumaqatigissavat ECTS pointinnaffigisinnaanerit imaluunniit ilaatigut allamik ilinniarnermut attuumassuteqartumik suliffimmik misiliininnut angusaqarlutit akuerineqarsinnaanersutit.

	Suliffimmik misiliisumut naatsorsuutigisat
	Inuiaqatigiilerineq immaqaluunniit attaveqatigiinneq pillugu ilisimatusarfimmi ilinniartuuneq.
· Kandidatitut imaluunniit ukiup pingajussaani BA-tut ilinniartuuneq
· Kalaallit Nunaata avammut politikkikkut ingerlatsineranut soqutigisaqartuuneq paasisimasaqarnerlu.
· Kalaallisut, qallunaatut tuluttullu allattariarsornermik oqaluttariarsornermillu piginnaaneqarluarneq.
· Tunuarsimaartuunnginneq, nammineersinnaaneq sulissuteqarusussuseqartuunerlu.
· Ammasuuneq suleqatigiinnissamik pingaartitsisuuneq saaffigikkuminartuunerlu.
· MS Office pakkemik atuisinnaaneq.
· Inoqatinut attaveqaatinik ilisimasaqarneq iluaqutaassaaq.

	Suliffimmik misiliinermut atugassarititat







Piffissaq







Ineqarneq
	Suliffimmik misiliinermi akissarsiaqartitsisoqassanngilaq, angusimasallu ilinniarnermut nuunneqassapput.
Suliffimmilli misiliisup najukkamini aningaasartuutiminut (soorlu ineqarnermut) tapiiffigineqartassaaq ima annertutigisunik:
· Bruxellesimi Sinniisoqarfimmi qaammammut EUR 600,00.
· Washington, D.C.-mi Sinniisoqarfimmi qaammammut DKK 4.000,00.
· Reykjavikimi Sinniisoqarfimmi qaammammut DKK 4.000,00.


	Sumi
	Ukiakkut
	Upernaakkut

	Nuuk
	1. februar - 31. juli
	1. august - 31. januar

	Bruxelles
	1. februar - 31. juli
	1. september - 31. januar

	Washington, D.C.
	1. februar - 31. juli
	1. august - 31. januar

	Reykjavik
	1. februar - 30. juni
	1. september - 31. januar



Nuuk: Suliffimmik misiliisoq Nuummi najugaqartuunngikkuni Nunanut Allanut Naalakkersuisoqarfiup Ilisimatusarfik suleqatigalugu suliffimmik misiliinissamut piffissaliussamut kollegiami inimik pissarsinissamut ikiuilluni misiliisinnaavoq.

Bruxelles: Suliffimmik misiliisussap inissaa isumagineqareerpoq, qaammammut 595 € (4435,34 kr.)

Washington, D.C.: Suliffimmik misiliisup inimik/inissiamik pissarsinissani nalinginnaasumik nammineerluni akisussaaffigaa. Sinniisoqarfilli attavissanik, oqarasuaatit normuinik il.il. ikiuussinnaavoq. 

Reykjavik: Suliffimmik misiliisup inimik/inissiamik pissarsinissani nalinginnaasumik nammineerluni akisussaaffigaa. Sinniisoqarfilli attavissanik, oqarasuaatit normuinik, e-mailinik il.il. ikiuussinnaavoq.

Bruxellesimi Washington, D.C.-milu Sinniisoqarfinni aatsaat sulileqartoqarsinnaavoq Nunanut Allanut Ministereqarfiup isumannaallisaanermut atatillugu suliffimmik misiliisussaq akuerippagu.

	Qinnuteqarneq
	Qinnuteqaat ataaseq suliffiullu misiiffigerusutap tulleriiaarneri nassiutikkit. Kajumilluni qinnuteqaat, CV bacheloritullu soraarummeersimanermut uppernarsaat ilaatigullu oqaaseqaatit ”Suliffimmik misiliinissamut qinnuteqaat”-mik nalunaaqutserlugu uunga nassiunneqassaaq:
Nunanut Allanut Naalakkersuisoqarfik, Postboks 1340
3900 Nuuk
E-mail: NAP@nanoq.gl

